
 

 

Ne'e Buan ida!

Uluk, iha buan ida ne’ebé gosta tebes atu hata’uk ema loro-loron. Loron
ida, nia deside atu buka buat ida atu fásil hata’uk... hanesan laho! Laho
sei tauk nia hanesan ema sira seluk?

Ne'e Buan ida!

Uluk, iha buan ida. Nia hanoin katak nia-aan aat liu.

Loro-loron, nia koko atu hata'uk ema.

Loron ida, nia hata'uk liaun.

Loron seluk, nia hata'uk elefante jigante ida.

Loron tuirmai, atleta isin boot ida.

Iha loron seluk fali, polísia ida ho hasan-rahun boot.

Nia kontente haree ema halai ho ta'uk.

Nia toba la di'ak karik nia seidauk hata'uk ema.

Loron ida, nia moras. Maibé nia sei hakarak hata'uk ema.

Nia hanoin atu hata'uk laho tanba laho ne'e fásil atu hata'uk.

Nia tama ba laho nia uma iha kalan. Laho ne'e toba hakmatek hela.

Dhhummm Dhhummm. . . Buan ne'e la'o. Laho hakfodak no hadeer
tiha.

Nia nakdedar, ta'uk no gagu tiha, "S.. sé.. sé mak iha ne'ebá?"

Buan ne'e ko'alia ho lian aat, "HA'U... MAK... BUAN!"

Laho dehan, "Oh! Buan ida. Ha'u hanoin kal busa ida."

Laho ne'e taka nia isin ho hena no toba fali.

